
O‘ZBEKISTONDA MICE 
TURIZMINI BARQAROR 
RIVOVLANISHIDA QULAY 
INFRATUZILMA

Xalimova F. N. 
TDIU, Turizm va servis kafedrasi katta o‘qituvchi

Annotatsiya: Maqolada MICE sohasidagi xalqaro biznes dasturlari tarixiy-madaniy turizmni rivojlantirishga, turistik 
hududlarning jozibadorligiga ta’sir ko‘rsatayotgani xususida so‘z yuritilgan. Shu bilan birga, MICE sanoati xalqaro biznesda 
ishbilarmonlik aloqalarini o‘rnatish uchun zamonaviy bo‘g‘in va ayni paytda samarali global biznes kommunikatsiyalari 
omiliga aylanayotgani tahlil qilingan.

Kalit so‘zlar: Uchrashuvlar, rag‘batlantirish, konferentsiya, ko‘rgazma congress, konferensiya, mehmonxona, transport, 
internet.

Abstract: The article talks about the influence of international business programs in the field of MICE on the development 
of historical and cultural tourism and the attractiveness of tourist areas. At the same time, it is analyzed that the MICE 
industry is becoming a modern link for establishing business relations in international business and at the same time a 
factor of effective global business communications.

Key words: Meetings, promotion, conference, exhibition congress, conference, hotel, transport, internet.

Аннотация: В статье говорится о влиянии международных бизнес-программ в сфере MICE на развитие истори-
ко-культурного туризма и привлекательность туристических территорий. При этом анализируется, что MICE-инду-
стрия становится современным звеном установления деловых связей в международном бизнесе и одновременно 
фактором эффективных глобальных бизнес-коммуникаций.

Ключевые слова: Встречи, продвижение, конференция, выставка-конгресс, конференция, гостиница, транспорт, 
интернет.

Ma’lumki, turizm iqtisodiyot uchun qo‘shimcha va tuganmas manba. Shu bois har bir davlat o‘zining imkoni-
yati va salohiyatiga tayangan holda turizmni yangi turlarini ishlab chiqib sayyohlarni jalb etishga harakat qiladi. 
Mamlakatimizda ham bu sohaga keng imkoniyatlar yaratilyapti va sohani barqaror rivojlantirish maqsadida 
“2019–2025-yillarda O‘zbekiston Respublikasida turizmni rivojlantirish Konsepsiyasi” ishlab chiqildi. Unga ko‘ra 
2019–2025-yillarda turizm sohasini rivojlantirishda turizmni milliy iqtisodiyotning strategik sohasiga aylantirish, 
turistik xizmatlarni diversifikatsiyalash va sifatini oshirish hamda turistik infratuzilmani, shu jumladan, xorijiy 
sarmoyalarni jalb qilish va samarali reklama marketing ishlarini olib borishni takomillashtirish vazifasi qo‘yildi.

O‘zbekiston turizmi rivojlanish holatini tahlili ko‘rib chiqilsa unga ko‘ra o‘tgan 8 oyda yurtimizga xorijdan 
4 million 300 ming nafar turist kelgan, ulardan 1 milliard 400 million dollar tushum bo‘lgan. Qo‘shimcha dam 
olish kunlari va chegirma berilgani natijasida ichki sayyohlar soni 15 million nafarni tashkil qilib, o‘tgan yilgiga 
qaraganda 2 barobarga o‘sgan.

Turizm infratuzilmasi ham izchil rivojlanmoqda. Joriy yilda 15 mingta yangi mehmon o‘rinlari tashkil etilib, 
ularning soni 137 mingtaga yetdi. 540 ta dam olish va ko‘ngilochar maskan barpo etildi, 70 ta turizm marshruti 
ochildi.

Shuningdek, 6 ta xususiy aviakompaniya ish boshladi, yangi 23 ta samolyot olib kelindi, 20 ta xalqaro va 
6  ta ichki qatnov yo‘lga qo‘yildi. Samarqand aeroportida haftalik xalqaro reyslar 46 tadan 85 taga ko‘paydi. 
1 ming 300 ta zamonaviy avtobus xarid qilinib, 38 ta yo‘nalish ochildi.

2022-yilda O‘zbekistonga tashrif buyurgan xorijiy turistlar soni 2021-yilga nisbatan 3 baravarga oshgan 
(5,2 million, soha eksporti – 1,6 milliard dollar). Ichki turizm dasturlari doirasida 11,5 million, shundan 1,5 million 
ehtiyojmand aholi, yoshlar va keksalar sayohatlari tashkil etilgan.

Qayd etilishicha, Samarqandda yangi turizm markazi barpo etilgani qo‘shimcha 2 million sayyoh jalb qilish 
imkonini beradi. Bu yili O‘zbekistonda Butunjahon turizm tashkilotining Bosh assambleyasi yig‘ilishini o‘tka-
zishga katta tayyorgarlik ko‘rilayotganligi.

Bundan tashqari, Samarqand 2023-yilgi Butunjahon turizm poytaxti maqomini olgani ham bu boradagi 
ishlarning yuqori natijalaridan biri ekani ta’kidlashimiz mumkin. Bu borada olib borilgan chor-tadbirlar katta nati-
jalar berishni boshlagani yuqorida keltirilgan statistik ma’lumotlarda o‘z aksini topib turibdi. 

O‘zbekistonda turizmning barcha turlarini rivojlantirish imkoniyatlari yuqoriligi mutaxassislar tomonidan 
ta’kidlanmoqda. Shu bilan birga, hozirgi paytda mamlakatimizda turizmning samaradorligi yuqori baholangan 
bir turi bu, MICE – turizmi kabi turlarini rivojlantirish imkoniyati mavjud. So‘nggi yillarda mintaqalar va mam-
lakatlar o‘rtasidagi biznes, madaniy va ilmiy aloqalar tobora rivojlanib bormoqda, bunda biznes turizmining 
ahamiyati ham katta bo‘lmoqda. Milliy iqtisodiyotning rivojlanishi va uning jahon bozoriga integratsiyalashuvini 
ham biznes turizmini taraqqiy ettirmasdan tasavvur qilib bo‘lmaydi. Ishbilarmonlik aloqalari, texnologiyalar va 
ma’lumotlar almashinuvi, yangi bozorlarni o‘zlashtirish, investitsiyalar va qo‘shma loyihalar uchun sheriklar 
izlash, kompaniyalarni reklama qilish, kadrlarni o‘qitish va korporativ madaniyatni joriy etish – bu biznes tur-
izmidir. Shuningdek, biznes turizmi ko‘rgazmalar va kongresslarda qatnashish vositasida kompaniyalarni bir-
lashtirish va rivojlantirish mexanizmlaridan biridir. O‘zbekistonda so‘nggi yillarda turizmning MICE aspekti jadal 
rivojlanayotganligini ko‘rish mumkin. O‘zbekiston Respublikasi Turizm va madaniy meros vazirligi bu borada 
“Xalqaro kongress va konferensiya assotsiatsiyasi (ICCA)” bilan hamkorlikda zarur me’yoriy hujjatlar ishlab 
chiqish ustida ish olib bormoqda. Bunday hamkorlik respublikada MICE turizmi yo‘nalishini rivojlantirish va ish-
bilarmonlik sohasida “O‘zbekiston” brendini ilgari surish imkonini beradi. Shu bois, O‘zbekistonda biznes-turizm 
salohiyatidan foydalanish uchun infratuzilmani yaratish, davlatnig samarali yordami, ishonchli statistik ma’lumo-
tlar, professional kadrlarni tayyorlash, shuningdek, mamlakatning ijobiy imijini shakllantirish zarur.

MICe turizmning ilmiy-uslubiy jihatlari: MICE – bu “Meetings, Incentives, conferences, exhibitions 
(Uchrashuvlar, Rag‘batlantirishlar, Konferentsiyalar, Ko‘rgazmalar)” so‘zlarining bosh hariflari orqali shakllan-
tirilgan qisqartma hisoblanadi. Kongress turizmi asosan o‘zi faoliyat olib borayotgan sektorlarda foyda keltirish 
maqsadida qilingan sayohat va tashkiliy faoliyatlar iborat. 

MICEni ifodalovchi so‘zlarning mazmuniga qaraydigan bo‘lsak: 

Meetings – Uchrashuvlar: kompaniyalarning yirik darajadagi biznes uchrashuvlarini, seminarlarini, 
sohaga oid treninglar kabi faoliyatlarini to‘g‘ridan-to‘g‘ri diqqatga sazovor markazlarda yoki sektor uchun 
geografik ahamiyat kasb etuvchi mintaqada-hududda o‘tkazishni ustuvor hisoblashi yoki tashkil etishi MICE 
turizmining bir ko‘rinishi bo‘ladi. 

Incentives – Rag‘batlantirishlar (imtiyozlar): Kompaniyalar tomonidan ishlaydigan xodimlarning moti-
vatsiyalarini (rag‘batlarini) oshirish, unumdorlikni eng yuqori darajaga chiqarish maqsadida tashviqot qilish, 
motivatsiya faoliyatlarini tashkil etishdir.

Conferences – Konferentsiyalar: Muayyan maqsadga xizmat qiluvchi birliklar va uyushmalar kabi tuz-
ilmalarning yoki sektor vakillarining tashkil etgan konferensiyalari MICE turizmining konferentsiyalar qismini 
tashkil qiladi.

Exhibitions – Ko‘rgazmalar: Yuqoridagilar bilan bir qatorda tashkil etilgan va yuzlab ishtirokchilarni mint-
aqaga jalb qilgan yarmarkalar faoliyatlari MICE Turizmining eng muhim tarmoqlaridan biri hisoblanadi. MICE 
turizmi asosiy faoliyatdan olinadigan daromad bilan bir qatorda turli sohalarda har xil manfaatlarni kelishiga 
ham xizmat qiladi. 

MICE turizmi professional Rag‘batlantiruvchi sifatida manfaatdor tomonlarni yoki xodimlarni rag‘batlan-
tirish uchun sayohat qilishni o‘z ichiga oladi. Bu nafaqat zavq oladigan tadbir, balki ishbilarmon jamolarning 
maroqli dam olishi bo‘lishi mumkin.

MICE manzilini yaratadigan eng muhim jihatlardan biri bu – turizm infratuzilmasidir. Dam olish va MICE 
biznes sayohati bir-biridan juda farq qiladi, lekin ikkalasi ham tashrif buyuruvchilarni qabul qilish uchun belgil-
angan manzilni talab qiladi va mehmondo‘stlikdan tortib diqqatga sazovor joylar hamda ko‘ngil ochar tadbirlar-
gacha barchasi diqqat e’toborda bo‘lishi lozim .

Infratuzilma haqida gapiradigan bo‘lsak, MICE manziliga borish va sayohat qilishni osonlashtiradigan 
sifatli va zamonaviy transport tizimlari kerak. Tashrif buyuruvchilarni ya’ni mehmonlarning harakatlanishini 
osonlashtiradigan vakolatli va ishonchli jamoat transporti tizimli tashkil etish MICE sayohati va turizmi uchun 
muhimdir, chunki ko‘p sayohatlar juda qisqa va samarali transport foydalangan holda mavjud vaqtni tejaydi va 
mehmonlarni qo‘shimcha maroqli dam olishiga yordam beradi.

Sayyohlar uchun mo‘ljallangan joylashtirish korxonalari bilan bir qatorda, MICE biznesi uchun ham yaxshi 
joylashuv mihim ahamiyat kasb etadi. Mehmonxonalar va yig‘ilishlardan tortib konferentsiya markazlari va teatr-
largacha, tadbirlarni muntazam ravishda o‘tkazadigan va shuning uchun ularni joylashtirish uchun joy mavjud 
bo‘lgan joylar juda mashhur tanlovdir, ayniqsa bu joylar tavsiyalar va sharhlar bilan birga kelganda.

Turizm va MICE sayohati uchun yo‘nalishlarning mashhurligiga ta’sir ko‘rsatadigan omil – bu masofadan 
ishlash uchun joylashuv qanchalik mos ekanligi. Internet ishlash tezligi va sifatliligi, bu masofadan ishlashni 
xohlaydigan sayohatchilar uchun muhimdir va bu orqali tadbirlarni o‘tkazish ko‘proq ommalashishga olib keladi.

MICE turizmini barqaror rivojlanishida xavfsizlikni ham hisobga olish kerak. Biz nafaqat mamlakatdagi 
hozirgi siyosiy voqealar, balki bu mamlakatning o‘ziga xos urf odatlari, ijtimoiy hayoti, aholisining yashash tarzi 
va sayyohlarga bo‘lgan munosabati haqida ma’lumotga ega bo‘lishi hamda MICE tadbirlari inklyuziv tashkil 
etilgan holda ishtirokchilar sayohat paytida o‘zlarini xavfsizligi davlat tomonidan ta’minlanganligini his qilishlari 
kerak.

MICE turizmini rivojlanishiga ta’sir etuvchi yana bir omil bu tashrif buyurgan mehmonlarni o‘zlarining rejali 
tadbirlaridan tashqari qo‘shimcha inklyuziv xizmatlarni taklif etish hamda samarali va sifatli tashkil etish.

Yuqoridagilardan kelib chiqqan holda, MICE turizmi O‘zbekiston turizmi sohasida mavsumiylik omilini hal 
etishning istiqbolli yo‘nalishlaridan biri hisoblansada, Turizm va madaniy me’ros vazirligi, mahalliy hokimliklar va 
nodavlat muassasalar bilan birgalikda 2019–2030 yillarda MICE turizm konsepsiyasini ishlab chiqishda mam-
lakat turizmini rivojlantirishga qaratilgan aniq maqsadlarni belgilash, jumladan nufuzli imij yaratish, hududlarning 
yanada dunyoga mashhurligini oshirish, investitsiyalarni jalb etish, tovarlarni eksport qilish ustuvor yo‘nalish-
larini albatta hisobga olishi zarur. 

Yuqorida qayd etilgan chora-tadbirlarning real amaliyotda amalga oshirilishi taklif etilayotgan turlarning 
jozibadorligiga, turizmning turli turlarini voqea hodisalar bilan uyg‘unlashtirish va shu orqali turizmning barqaror 
rivojlanishini ta’minlash, tashrif buyuruvchi sayyohlarning mamlakatga takror tashriflariga erishish hamda 
O‘zbekistonning tarixiy-madaniy merosini ommalashtirish va iqtisodiyotning ayrim tarmoqlarini jadallashtirishga 
xizmat qiladi.

Foydalanilgan adabiyotlar:
1.	 Development of Mice Tourism in Uzbekistan: Prospects and Foreign Experience// The International Scientific and 

Practical Conference Proceedings 2022-yil 08-oktyabr
2.	 https://tourismteacher.com/mice-tourism/ 
3.	 https://kun.uz/news/2023/03/29/
4.	 https://www.ibtmworld.com/

